g
=]
T

REPUBLIKA E SHQIPERISE

KOMISIONERI PER MBIKEQYRJEN E SHERBIMIT CIVIL
DREJTORIA E PERGJITHSHME E INSPEKTIMIT DHE MBIKEQYRJES

Nr.1005/4 prot. Tirané, mé 24.12.2025

VENDIM
Nr. 77, daté 24.12.2025

MBI PERFUNDIMIN E PROCESIT TE VLERESIMIT TE LIGJSHMERISE, NE
LIDHJE ME VEPRIMET E KRYERA NGA ANA E SUBJEKTEVE TE
NGARKUARA PREJ LIGJIT, ME DETYRA SPECIFIKE GJATE REALIZIMIT
TE PROCESIT TE VLERESIMIT TE REZULTATEVE NE PUNE

Né mbéshtetje t&€ kompetencave ligjore té parashikuara né pikén 1, té nenit 11, nenet 14 dhe
15, té ligjit nr. 152/2013, “Pér népunésin civil”’, i ndryshuar, té ligjit nr. 44/2015, “Kodi i
Procedurave Administative i Republikés sé Shqipérisé”, si dhe Rregullores “Mbi
procedurat e mbikéqyrjes/inspektimit”, miratuar me vendimin nr. 17, daté 11.03.2015, té
Komisionerit pér Mbikéqyrjen e Shérbimit Civil, e ndryshuar, pas shqyrtimit té relacionit té
Drejtorisé sé Pérgjithshme té Inspektimit dhe Mbikéqyrjes, né pérfundim té verifikimit té
veprimeve administrative té kryera gjaté zhvillimit té procedurés sé vlerésimit té
rezultateve né puné pér 6-mujorin e paré té vitit 2025, pér népunésen Enxhi Zeneli,

VEREJ SE:

Prané Komisionerit pér Mbikéqgyrjen e Shérbimit Civil, éshté regjistruar informacioni me
shkresén me nr. 1005 prot., daté 25.11.2025, népérmjet té cilit népunésja Enxhi Zeneli, me
detyré “Specialist (pér Burimet Njerézore)”, né Sektorin e Burimeve Njerézore dhe
Shérbimeve Mbéshtetése, né Drejtoriné e Financés dhe Shérbimeve Mbéshtetése, prané
Agjencisé Kombétare té Zonave té Mbrojtura, ngre pretendime pér parregullsi té lejuara né
zbatimin e legjislacionit té shérbimit civil né procedurén e vlerésimit té rezultateve né puné,
pér periudhén 1 Janar- 30 Qershor 2025.

Konkretisht, né pérmbajtje té informacionit dhe té dokumentacionit té administruar
bashkélidhur tij, népunésja Enxhi Zeneli, parashtron se, procesi i vilerésimit té rezultateve

né puné pér periudhén Janar- Qershor 2025, i cili éshté pérmbyllur né nivelin 4 “Jo
kénagshém”, nuk éshté kryer né pérputhje me procedurén e parashikuar né dispozitat e
akteve ligjore dhe nénligjore qé normojné institutin e vlerésimit té punés né shérbimin civil.

Paregullsité e pretenduara konsistojné kryesisht né mosrespektimin e fazave té procesit té
vlerésimit, paragitjen e té dhénave té paargumentuara pér rezulatet né puné, detyrime kéto
té pércaktuara né nenin 62, té ligjit nr. 152/2013, “Pér népunésin civil”, té ndryshuar, si
dhe né vendimin nr. 109, daté 26.02.2014, té Késhillit t¢ Ministrave, “Pér vierésimin e
rezultateve né puné té népunésve civil ”, té ndryshuar.

Né kéto kushte, éshté kérkuar ndérhyrja e Komisionerit pér Mbikéqyrjen e Shérbimit Civil,
pér verifikimin dhe vlerésimin e ligjshmérisé sé veprimeve té krijuara nga ana e subjekteve
té ngarkuara prej ligjit, me detyra specifike gjaté realizimit té procesit té vlerésimit té
rezultateve né puné.

Me géllim verifikimin e rastit, me marrjen e Kkétij informacioni, Komisioneri pér
Mbikéqyrjen e Shérbimit Civil, bazuar né pikén 1, té nenit 14, té ligjit nr. 152/2013 “Pér
népunésin civil” i ndryshuar, vlerésoi se ka dyshime té arsyeshme pér parregullsi té lejuara
gjaté administrimit té shérbimit civil, e né kéto rrethana ka filluar procesin e verifikimit té
informacionit népérmjet shkresés nr.1005/1 prot., daté 3.12.2025, “Kérkesé pér
dokumentacion né lidhje me verifikimin e procedurés sé vlerésimit té rezultateve té punés,
té népunéses Enxhi Zeneli, pér periudhén Janar-Qershor, viti 2025, duke véné né dijeni
institucionin pér fillimin e verifikimit paraprak té kétij rasti, nga i cili ka kérkuar edhe
dokumentacionin pérkatés.

Né pérgjigje té késaj kérkese, institucioni i Agjencisé Kombétare té Zonave té Mbrojtura,
me shkresén nr. 4242/1 prot., daté 9.12.2025, me objekt: “Dérgim dokumentacioni né lidhje
me vierésimin e népunéses civile znj.Enxhi Zeneli”, protokolluar prané Komisionerit me
nr. 1005/2 prot., daté 11.12.2025, ka dérguar dokumentacionin né té cilin materializohen
aktet gé pasqyrojné veprimet administrative gé jané kryer gjaté vlerésimit individual té
punés pér punonjésen né fjalé, pér periudhén Janar-Qershor 2025.

Nga analiza e materialeve té dérguara nga institucioni, rezulton se, me aktin nr. 135/1 prot.,
daté 22.1.2025, té Departamentit t¢ Administratés Publike, népunéses Enxhi Zeneli, i éshté
deklaruar statusi si “népunés civil”, né pozicionin “Specialist (pér Burimet Njerézore)”, né
Sektorin e Burimeve Njerézore dhe Shérbimeve Mbéshtetése, né Drejtoriné e Financés dhe
Shérbimeve Mbéshtetése, prané Agjencisé Kombétare t€ Zonave té Mbrojtura, klasa e
pagés IV-2.

Mé pas, pér nevoja té institucionit, pér shkak té mungesés sé stafit né Administratén
Rajonale té Zonave té Mbrojtura Tirané, népérmjet Urdhrit nr. 23, (nr. 87/2 prot.), daté
21.1.2025, té Drejtorit té Pérgjithshém, népunésja Enxhi Zeneli éshté caktuar pérkohésisht

té ushtrojé detyrén né pozicionin “Specialist Menaxhimi”, né Administratén Rajonale té
Zonave té Mbrojtura Tirané, deri né njé urdhér té dyteé.

Népérmjet kétij akti administrativ, rezulton se, népunésja éshté ngarkuar me kryerjen e njé
detyre shtesé pér nevoja té institucionit, e né kéto kushte, nuk ndodhemi pérpara aplikimit
té institutit t& “zransferimit té pérkohshém ”, né kuptim té nenit 48, seksioni 1, kreu VIII, i
ligjit nr.152/2013, “Pér népunésin civil”, i ndryshuar, si rrjedhim, né procesin e vlerésimit
té népunéses E. Zeneli, si zyrtaré vlerésues do té paragiten zyrtarét e pércaktuar né
organikén e institucionit t¢ Agjencisé Kombétare t& Zonave té Mbrojtura, sipas linjés sé
hierarkisé.

Sa i takon procedurés sé ndjekur gjaté procesit té vlerésimit té€ rezultateve né puné,
sgarojmé se, né bazé té nenit 62 té ligjit nr. 152/2013 “Pér népunésin civil”, i ndryshuar
dhe pikés 2, té kreut 1, t¢ VKM-sé nr. 109, daté 26.2.2014, “Pér vierésimin e rezultateve
né puné té népunésve civile”, i ndryshuar, qé ka dalé né zbatim té késaj dispozite, vlerésimi
I rezultateve né puné pér népunésit civilé té konfirmuar, éshté njé proces gé duhet té
realizohet ¢do 6 muaj, brenda vitit kalendarik dhe duhet té respektohen té gjitha fazat e tij,
ashtu si parashikohen né pikén 12, kreu |1, i aktit nénligjor né fjalé, e konkretisht:

- Planifikimi, éshté momenti kur Zyrtari Raportues, pércakton objektivat kryesoré té
punés dhe sjelljet pérkatése profesionale gé béjné t¢ mundur realizimin e planit té
punés, pérmbushjen e objektivave dhe té misionit té institucionit. Né fazén e
planifikimit pérfshihet pérgatitja e objektivave dhe e njé plani veprimtarish pér arritjen
e objektivave kryesore. Objektivat kryesoré té punés duhet té jené té matshém, kurse
veprimet té dukshme. Né kété fazé Zyrtari Raportues dhe népunési gé do té vlerésohet
diskutojné sé bashku géllimet e népunésit pér karriere, aspiratat dhe ¢cdo gjé tjetér gé
lidhet me trajnimin dhe zhvillimin profesional.

Nga dokumentacioni i administruar rezulton se, pér periudhén e vlerésimit jané pércaktuar
objektivat/aktivitetet; afati kohor pér realizimin e tyre; njésia organizative ku raportohet; si
edhe sektori/personi pérgjegjés pér kryerjen e veprimeve pér realizimin e objektivave té
planifikuar.

- Bisedimet e ndérmjetme, zhvillohen né mes té periudhés sé vlerésimit, ku Zyrtari
Raportues takohet me secilin prej népunésve gé do té vlerésohet pér té rishikuar
progresin e kryer né arritjen e objektivave té planifikuara pér té shprehur mendime dhe
pér té dhéné komente, si dhe pér té evidentuar pérmirésimet e nevojshme né planin e
hartuar me shkrim.

Kjo fazé e vlerésimit nuk éshté respektuar nga Zyrtari Raportues. Né rastin konkret, nuk
rezulton té keté ndonjé dokumentacion gé materializon zhvillimin e fazés sé bisedimeve té

ndérmjetme, né té cilat kalon procedura e vlerésimit té rezultateve né puné. Megjithaté, kjo
parregullsi e konstatuar nuk ndikon né ligjshmériné e procesit té vlerésimit, pérderisa jané
pércaktuar objektivat dhe zyrtarét pérgjegjés pér kryerjen e tyre, né fillim té periudhés sé
vlerésimit. Por, éshté kérkesé gé duhet té realizohet gjaté periudhés sé vlerésimit, pér
realizimin e njé procesi vlerésimi sa mé objektiv, duke njoftuar edhe népunésin pér
rezultatet e arritura n€ mes té periudhés, me qéllim qé t’1 jepet mundé€sia pér pérmirésimin e
tyre.

Nése nuk pasgyrohet né njé akt administrativ mé vehte, ky proces duhet té materializohet
né rubrikat “Komente” € jané né pérmbajtje té formularit té vierésimit.

- Vlerésimi pérfundimtar, éshté njé proces gé ka té bé&jé me vlerésimin e pérmbledhur té
suksesit té€ népunésit gé do té vlerésohet né arritjen e objektivave kryesore té punés,
duke respektuar afatet e vlerésimit.

Konkretisht Ndarja C: Objektivat dhe matésit e performancés

Rezulton se né kété ndarje jané shénuar objektivat dhe matésit e performancés pér
periudhén 1.1.2025-30.6.2025, nga zyrtari i ngarkuar me kété detyré né aktin nénligjor.

Kjo ndarje, ka 5 rubrika vlerésimi, dhe konstatohet se né té gjitha rubrikat népunési éshté
vlerésuar nga zyrtari raportues me nivelin 4 “Jo Kénaqshém ™ duke evidentuar komentet
pérkatése né secilén rubriké.

Ndarja C: Sjellja profesionale

Né kété ndarje, e cila ka 8 rubrika vlerésimi, né 3 rubrika népunési éshté vlerésuar nga
zyrtari raportues né nivelin 4 “Jo Kénagshém”, né 5 rubrika éshté vlerésuar me nivelin 3
“Kénagshém ”, duke argumentuar né rubrikén komente arsyet e kétij vlerésimi.

Né ndarjen vlerésimi i pérgjithshém i rezultateve né puné, népunési éshté vlerésuar né
nivelin 4 (Jo kénagshém).

Konstatohet se, ky proces ka pérfunduar me plotésimin dhe nénshkrimin e formularit té
vlerésimit nga zyrtarét vlerésues, né datén 29.10.2025. Né té njéjtén daté, népunésja e ka
nénshkruar formularin, duke parashtruar se nuk éshté dakord me vlerésimin duke kérkuar
rivlerésimin nga ana e Zyrtarit Autorizues.

Ndérkohé, nga ana e Zyrtarit Autorizes (i komanduar) éshté kryer procesi i rivlerésimit té
rezultateve né puné, ku éshté plotésuar ndarja “DH”, e formularit “Rivlerésimi nga zyrtari
autorizues”, né datén 6.11.2025, pas kérkesés sé népunéses pér rivlerésim, né pérputhje me
kérkesat e pikés 9, kreu IV, té& vendimit nr.109, daté 26.2.2014, té Késhillit t& Ministrave,

“Pér vierésimin e rezultateve né puné té népunésve civilé”, | ndryshuar, né pérfundim té té
cilit Zyrtari Autorizues ka mbajtur té njéjtin géndrim.
Népunésja éshté njohur me rezultatin e rivlerésimit né datén 11.11.2025.

Referuar problematikés sé evidentuar mé sipér, sa i takon afateve té kryerjes sé procesit té
vlerésimit té népunéses, vlerésojmeé se, zyrtarét vlerésues té pérfshiré né kété proces, duhet
té tregojné kujdes pér respektimin e kérkesave té parashikuara né germén c), pika 12, kreu
I, i VKM-sé nr. 109, daté 26.2.2024, e ndryshuar, ku pércaktohet se: vlerésimi
pérfundimtar pér secilén periudhé vlerésimi realizohet pérkatésisht né periudhén 1-15
korrik dhe 1-15 janar. Vonesat né kéto afate, sjellin pérgjegjési disiplinore pér zyrtarin
vlerésues. Megjithaté, realizimi i kétij procesi jashté afateve té parashikuara, nuk ndikon né
ligjshmériné e procesit, né kushtet kur, nuk sjell ndonjé pasojé né rezultatin e procesit apo
né respektimin e té drejtave té népunésit té vlerésuar.

Né kéto rrethana, duhet té sjellim né vémendje té zyrtaréve té pérfshiré né procesin e
vlerésimit té rezultateve né puné, se ky sistem vlerésimi éshté njé proces i réndésishém, i
cili konsiston né verifikimin e realizimit té pérgjithshém té objektivave té pércaktuara né
fillim té periudhés sé vlerésimit, si dhe i aftésive dhe dobésive té népunésit né kryerjen e
detyrave. Ai i shérben pérmirésimit té aftésive profesionale té népunésit civil dhe té cilésisé
sé shérbimit dhe ka pasoja té réndésishme pér népunésin civil, pasi shérben pér té marré
vendime objektive né lidhje me mundésiné e zhvillimit té karrierés népérmjet ngritjes né
detyré, lirimin nga shérbimi, pérparimin né hapat e pagés, si dhe né pércaktimin e nevojave
pér trajnim dhe zhvillim profesional té népunésit civil.

Pér kété arsye:

Né mbéshtetje té kompetencés sé pércaktuar né nenin 11, pika 1, nenet 14 dhe 15, té ligjit
nr. 152/2013, “Pér népunésin civil”, i ndryshuar; té ligjit nr. 44/2015, “Kodi i Procedurave
Administrative i Republikés sé Shqipérisé”, i ndryshuar; si dhe né mbéshtetje té Rregullores
“Mbi procedurat e mbikéqyrjes/inspektimit”, miratuar me Vendimin nr. 17, daté 11.3.2015,
té Komisionerit pér Mbikéqgyrjen e Shérbimit Civil, e ndryshuar,

VENDOSA:

1. Pérfundimin e hetimit administrativ dhe arkivimin e ¢éshtjes, té filluar né bazé té
informacionit nr. 1005 prot., 25.11.2025, té paragitur nga népunésja Enxhi Zeneli,
me objekt verifikimin dhe vlerésimin e ligjshmérisé sé veprimeve té kryera nga ana
e subjekteve té ngarkuara prej ligjit, me detyra specifike gjaté realizimit té procesit
té vlerésimit té rezultateve né puné, megénése procesi i vlerésimit té rezultateve né
puné éshté kryer né pérputhje me legjislacionin e shérbimit civil.

2. Té njoftohet pér kété vendim institucioni i Agjencisé Kombétare té Zonave té
Mbrojtura, Ministria e Mjedisit, si dhe népunésja Enxhi Zeneli.

Ky vendim hyn né fugi menjéheré.

KOMISIONERI

Lefterije Lleshi (Luzi)

